
«Мың бала» ауыл мектептеріне арналған ұлттық зияткерлік 

олимпиадасының 1 және 2-кезеңдері бойынша қатысушыларды тіркеу, 

тестілеу нәтижелерін өңдеу және жеңімпаздарды мамандандырылған білім 

беру ұйымдарына қабылдау тәртібі 

 

1-бөлім. Қатысушыларды тіркеу тәртібі 

1.«Мың бала» ауыл мектептеріне арналған ұлттық зияткерлік 

олимпиадасына (бұдан әрі – олимпиада) қатысу үшін қатысушылар «El Umiti» 

қоры» корпоративтік қорының (бұдан әрі – Оператор) онлайн-платформасында 

https: //1000bala.elumiti.kz/ (бұдан әрі – онлайн-платформа) 30 күнтізбелік күн 

ішінде тіркеуден өтеді. 

2.Тіркелу кезінде оқушыға, оның ата-анасына (заңды өкіліне) онлайн-

платформаның тиісті өрісіне ЖСН-ін енгізу қажет. ЖСН енгізілгеннен кейін 

оқушы туралы ақпарат көрсетіледі, бұдан соң телефон нөмірін растау үшін SMS -

код жіберілетін телефон нөмірін жазу қажет. Сондай-ақ, ата-аналардың (заңды 

өкілдердің) байланыс деректерін көрсету, тестілеу тілін таңдау және құпиясөз 

орнату қажет болады. 

3.Олимпиаданың тіркеу дерекқорын қалыптастыру ағымдағы жылғы 

ауылдық жерлердегі мектептердің 6-сынып оқушылары бойынша Қазақстан 

Республикасының Оқу-ағарту министрлігі ұсынған деректер негізінде жүргізіледі. 

Осыған байланысты Оператор мектеп атауын өзгертілгені немесе Олимпиаданың 

тіркеу дерекқорына жаңа оқушыларды қосу туралы өтінімдерді қарастырмайды. 

4.Тіркелгеннен кейін Олимпиаданың әрбір тіркелген қатысушысы үшін 

пайдаланушының Жеке кабинеті автоматты түрде ашылып, онда оларға 

тестілеуден өтіп, нәтижелерін ала алады.  

 

2-бөлім. І және ІІ кезең тестілеуін өткізу тәртібі 

5.І және ІІ кезең тестілеуі Қазақстан Республикасы Оқу-ағарту министрінің 

2023 жылғы 1 наурыздағы №53 бұйрығымен бекітілген «Мың бала» Ұлттық 

зияткерлік олимпиадасы» республикалық олимпиадасын ұйымдастыру және өткізу 

жөніндегі әдістемелік нұсқаулықта (бұдан әрі-әдістемелік басшылық) мерзімдер 

және шарттарға оператордың онлайн – платформасында өткізіледі. 

6. 1-кезең тестілеуінің жалпы ұсынылған көлемі кемінде 30 минут және 90 

минуттан аспайды. Ұсынылған уақытты есептеу кем дегенде 45 секундқа 

созылатын бір тапсырманы оқуға және жауап беруге кететін сұрақтар мен уақытты 

қамтиды. 

7. 2-кезең тестілеуінен өтуге ұсынылатын жалпы уақыт көлемі – 150 минут. 

 

3-бөлім. І және ІІ кезеңдерінің тестілеу нәтижелерін өңдеу тәртібі 

8.І және ІІ кезеңдерінің нәтижелерін өңдеу Қазақстан Республикасы Оқу-

ағарту министрінің 2023 жылғы 1 наурыздағы №53 бұйрығымен бекітілген «Мың 

бала» Ұлттық зияткерлік олимпиадасы» республикалық олимпиадасын 



ұйымдастыру және өткізу жөніндегі әдістемелік нұсқаулықтың 21-тармағына 

сәйкес қатысушылардың жауаптарын автоматтандырылған талдау арқылы жүзеге 

асырылады.  

9.Тестілеудің әрбір тест сұрағы бойынша қатысушылардың жауаптарын 

автоматтандырылған талдау тестілеу аяқталғаннан кейін және нәтижелерді өңдеу 

басталғанға дейін академиялық адалдық пен объективтілік қағидаларын бұзу 

белгілерін анықтау мақсатында мынадай көрсеткіштерді ескере отырып, 

жүргізіледі: 

9.1. тестілеудің ұзақтығы: қатысушының тестілеуден өтуге жұмсаған уақыты 

тексеріледі. Егер қатысушы тестілеуді өте қысқа уақыт ішінде (30 минуттан аз) 

аяқтаса, онда бұл қатысушының тиісті түрде тестілеуден өтпегенін көрсетеді. 

9.2. жауаптардың сәйкессіздігі: қатысушылардың жауаптарының тест 

тапсырмаларының күрделілік деңгейіне сәйкестігі тексеріледі. Егер қатысушы 

салыстырмалы түрде оңай деп есептелетін сұрақтарға дұрыс емес жауап беріп, 

бірақ күрделілігі жоғары сұрақтарға дұрыс жауап берсе, бұл қатысушының 

жауаптарға қол жеткізгенін көрсетуі мүмкін. 

9.3. қатысушылардың жауаптарының ұқсастығы: бір тест нұсқасын шешкен 

қатысушылардың жауаптары салыстырылады. Егер бірнеше қатысушының 

жауаптары формасы мен мазмұны бойынша ұқсас болса, бұл қатысушылардың 

тестілеу кезінде ақпарат алмасқанын көрсетуі мүмкін: 

- тестілеудің бір нұсқасын шешкен бір мектеп немесе сынып оқушыларының 

нәтижелерінің толықтай немесе толыққа жақын сәйкестігі; 

- тест тапсырудың уақыты өте қысқа болса да (30 минуттан аз), қатысушының 

жауаптарының «дәлдік» көрсеткіші 90%-дан жоғары; 

Егер бір мектептен және/немесе сыныптан екі немесе одан да көп 

қатысушылардың жауаптарының нәтижелері толығымен сәйкес келсе (90% - дан 

астам), онда бұл қатысушылардың дұрыс жауап беруге мүмкіндік беретін 

ақпаратқа қол жеткізгенін көрсетуі мүмкін. 

9.4. Деректердегі академиялық адалдық пен объективтілік қағидаларын бұзу 

мүмкіндігін көрсететін басқа да стандартты емес көрсеткіштер. 

10.Сондай-ақ автоматтандырылған талдау нәтижесінде анықталған 

жағдайлар бойынша академиялық адалдық пен объективтілік қағидаларының 

бұзылуын анықтау үшін статистикалық талдау және тестілеу нәтижелерін қолмен 

тексеру жүргізіледі. 

11. Академиялық адалдық пен объективтілік қағидаларын бұзу оқиғалары 

анықталған жағдайда жүргізілген талдау және қолмен тексеру нәтижелері бойынша 

акт жасалып, мынадай шешім қабылданады: 

11.1. Олимпиаданың нақты қатысушысының немесе қатысушылар тобы 

бойынша тестілеу нәтижелерін жою; 

11.2. Олимпиаданың ұйымдастырушы комитетін анықталған бұзушылықтар 

туралы хабардар ету және академиялық адалдық пен объективтілік қағидаларының 

бұзылуының алдын алу жөнінде шаралар қабылдау туралы ұсыныс жіберу; 

11.3. Олимпиаданың өту кезінде прокторинг және бейнебақылау жүргізу. 

 



4-бөлім. Жеңімпаздарды мамандандырылған білім беру ұйымдарына 

қабылдау тәртібі 

12. Олимпиаданың 2-кезеңінің жеңімпаздарына дарынды балаларға арналған 

мамандандырылған мектептерге (бұдан әрі – мамандандырылған мектеп) 

қабылдану мүмкіндігі беріледі. 

13. Қазақстан Республикасы Білім және ғылым министрінің 2018 жылғы 12 

қазандағы №564 бұйрығымен бекітілген «Бастауыш, негізгі орта және жалпы орта 

білімнің жалпы білім беретін оқу бағдарламаларын іске асыратын білім беру 

ұйымдарына оқуға қабылдаудың үлгілік қағидаларын бекіту туралы» заңның 25 

бабының 1) тармағына сәйкес «Мың бала» ауыл мектептерінің ұлттық зияткерлік 

олимпиада жеңімпаздары үшін 7-сыныпқа қабылданатын білім алушылардың 

жалпы санынан 10% мөлшерінде квота бөлінеді. 

14. Онлайн-платформада Олимпиада мектептерінің тізімі жасақталып және 

мамандандырылған мектеп бекіткен және ұсынған квотаға сәйкес орындардың 

болуы бойынша деректер енгізіледі.  

15. Олимпиада жеңімпаздары мектепті таңдау үшін пайдаланушының жеке 

кабинетінде мектептер туралы, оның ішінде интернатта тұру мүмкіндігінің бар-

жоғы туралы толық ақпарат қолжетімді. Жеңімпаз мектептерді қарап шығып, 

таңдағаннан кейін Олимпиаданың онлайн-платформасындағы жеке кабинетіне 

қабылдану үшін электрондық өтініш беруі керек. 

16. 2-кезеңнің тестілеуі нәтижесінде ең жоғары балл жинаған жеңімпаздарға 

Оператор белгілеген мерзім ішінде мамандандырылған мектеп таңдаудың басым 

құқығы беріледі. 


